
PENGHARGAAN DAN KOMITMEN PENAMBAHBAIKAN
SUSULAN CITRAWARNA 2026

KUALA LUMPUR — Tourism Malaysia merakamkan penghargaan yang tulus ikhlas atas
sambutan hangat masyarakat sepanjang penganjuran semula Citrawarna, program
kebudayaan kebangsaan yang kembali menyinari Dataran Merdeka selepas enam tahun,
sempena Kempen Melawat Malaysia 2026 (VM2026).

Citrawarna 2026 menghimpunkan lebih 3,500 penari dan pengiat seni dari seluruh
negara, merentasi pelbagai kaum, menerusi Citra Perarakan serta aktiviti Citra Rasa, Citra
Budaya dan Citra Seni di sekitar Dataran Merdeka sepanjang tiga hari penganjuran.

Kejayaan ini adalah hasil dedikasi ribuan penari, kru produksi, sukarelawan, krew teknikal,
pasukan keselamatan, logistik dan pengurusan pentas. Tourism Malaysia amat berterima
kasih atas pengorbanan dan komitmen mereka semua.

Tourism Malaysia turut menghargai pelbagai maklum balas yang diterima daripada orang
ramai, khususnya berkaitan susun atur dan garis penglihatan penonton, ketepatan
aturcara program, serta penggunaan teknologi dan kandungan kreatif dalam sebahagian
persembahan. Selain itu, terdapat juga cadangan supaya lebih ramai komposer, pemuzik
dan penggiat kreatif tempatan dilibatkan dalam penghasilan kandungan persembahan
pada masa hadapan.

Sebarang perkara lain yang dibangkitkan akan disemak dan diambil tindakan susulan
sewajarnya. Tourism Malaysia komited memastikan penambahbaikan berterusan bagi
program-program akan datang, selaras usaha memartabatkan warisan budaya
kebangsaan menerusi VM2026.

-TAMAT-

Mengenai Tourism Malaysia

Lembaga Penggalakan Pelancongan Malaysia atau Tourism Malaysia ialah sebuah agensi
di bawah Kementerian Pelancongan, Seni dan Budaya, Malaysia. Tourism Malaysia giat
memfokuskan kepada tugas khusus untuk mempromosikan Malaysia sebagai destinasi
pelancongan pilihan. Sejak penubuhannya, Tourism Malaysia telah muncul sebagai
pemain utama dalam industri pelancongan antarabangsa.

Kempen Melawat Malaysia 2026 (VM2026) menekankan komitmen Malaysia terhadap
pembangunan pelancongan mampan, selaras dengan Matlamat Pembangunan Mampan
Pertubuhan Bangsa-Bangsa Bersatu (UNSDG). Kempen ini bertujuan untuk
mengetengahkan kepelbagaian tarikan semula jadi, kekayaan warisan budaya, serta




tawaran pelancongan negara yang dinamik, di samping memacu pertumbuhan inklusif
dan nilai jangka panjang kepada komuniti setempat serta pemain industri.

Untuk maklumat lanjut, layari laman web Tourism Malaysia di www.tourism.gov.my serta
akaun media sosial rasmi di Facebook, Instagram, X, YouTube, dan TikTok.

Untuk pertanyaan lanjut, sila hubungi:

Mohd Akbal Setia

Ketua Sekretariat Visit Malaysia 2026
akbalsetia@tourism.gov.my / vm2026@tourism.gov.my
Tel: +603 8891 8700

Norshariza Mohd Saad
Timbalan Pengarah

Bahagian Komunikasi Korporat
norshariza@tourism.gov.my

Tel: +603 8891 8775

